
உண்டாய் உறிமேல் நறுநெய் அமுதாக கொண்டாய் குறளாய் நிலம்சர் அடியாலே விண்தோய் சிகரத் திருவேங்கடம்மேய அண்டா! அடியேனுக் கருள்புரி யாயே (4)
என்பது பாசுரம். திருவேங்கட மலை பூமண்டலத்தில் இருப்பதால் நம் போன்ற மனிதர்கள் சென்று சேவிப்பதற் குப் பாங்காயிருக்கும். விண்தோய் சிகர திருவேங்கட மாகையால் நித்திய சூரிகள் வந்து சேவிப்பதற்குப் பாங் காய் இருக்கும். இக்காரணங்களால் 'வானோர்க்கும் மண்ணோர்க்கும் வைப்பு (நான். திருவந். 45) என்றார் திருமழிசைபிரான், மந்திபாய் வடவேங்கட மாமலை, வானவர் சந்தி செய்ய நின்றான்’ (அம்லனாதி-3) என் றார் பாண்பெருமாள். நித்திய சூரிகள் சர்வகாலமும் பரத்துவத்திலே திளைத்தவர்களாகையாலே செளலப் பியத்தைக் காண வருவார்கள்; மனிதர்கள் பரத்துவத்தை விரும்பிச் செல்லுவார்கள். திருவேங்கடம் மேய அண்டா!' என்ற விளியும் ஈண்டுப் பொருத்தமாக அமைந் துள்ளது. அண்டன்' என்று இடையனுக்கும் தேவனுக்கும் பெயர். உறிமேல் நறுநெய் அமுதாக உண்ட அனடா!' என்று யோசித்து இடையனே!' எனலாம்; குறளாய் ஈர டியாலே நிலம் கொண்ட அண்டா!' என்று யோசித்து தேவனே! --பரமபுருடனே' எனலாம். இரண்டு யோச னையாலும் செளலப்பியம் பரத்துவம் விளங்கினமை கண்டு தெளியலாம். இவ்வாறு கூறியவர் ‘அடியேனுக்கு அருள் புரியாயே’ என்று பிரார்த்திக்கின்றார் (1.10:4).
பக்தர்களின் விரோதிகளிடம் சீற்றமும் பக்தர்களிடத் தில் வாத்சல்யமும் விளக்கத் திருமலையில் சேவை சாதிக் கின்ற போக்கைக் காட்டும் நிகழ்ச்சிகளாக வெறுந்துரணில் ஆளரியாக அவதரித்து இரணியனின் உடலைப் பிளந் தெறிந்ததையும் சிறுக்கனான பிரகலாதாழ்வானுக்கு










[image: ]

[image: ]

"https://ta.wikisource.org/w/index.php?title=பக்கம்:வடவேங்கடமும்_திருவேங்கடமும்.pdf/189&oldid=890101" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 19:58 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

